
1.
Опис на состојбите во областа и дефинирање на проблемот

1.1
Опис на состојбите 
Во јануари 2008 година Собранието на Република Македонија го донесе Законот за образование на возрасните. Со овој закон образованието на возрасните се дефинира како дел од единствениот систем на образованието на Република Северна Македонија. Ова е прв документ од ваков вид кој го регулира системот за образование на возрасните со што се пополни празнината во делот на неформалното образование која што постоеше во образованиот систем во Република Македонија. Претходно образованието на возрасните беше регулирано преку законските акти кои се однесуваа на формалното образование. Значајна новина во овој Закон е што за прв пат се третира и неформалното образование и учење како значаен дел од севкупното образование на личноста.

 1.2
Причини за проблемите кои се предмет на разгледување
Имајќи предвид дека се поминати повеќе од 10 години од донесувањето на Законот за образование на возрасните, се јави потреба да се донесе нов закон за образование на возрасните. Предложените измени во новиот закон се однесуваат пред сѐ на валидацијата на неформалното и информалното учење, но и унапредување на процесот на верификација на посебните програми за образование на возрасните, како и на улогата, целите и задачите на Центарот за образование на возрасните. Покрај тоа, со донесување на Националната рамка на квалификации, се јави потреба за усогласување на Законот за образование на возрасните со Законот за НРК. 
Имено, од примената на овој закон се утврди дека е потребно да се се доуредат видовите на образование на возрасните (формално, неформално и информално учење на возрасните), како и целите и задачите на образованието на возрасните, како и кои јавни и приватни установи можат да вршат образование на возрасни.
Исто така, се јави потреба од законско уредување на валидацијата на неформално и информално учење со цел да им овозможи препознавање и признавање на знаењата и вештините и компетенциите кои ги стекнале лицата со неформалното учење или информално учење,  начинот на акредитација на понудувачите на услуги за валидација, кое тело ќе врши валидацијата на неформално и информално учење, и надлежностите на Центарот за образование на возрасните Министерството за образование и наука и Центар за стучно образование и обука, во процесот на валидацијата. Исто така се наметна прашањето и водењето на евиденција-централен регистар за акредитирани понудувачи на услуги за валидација на неформално и информално учење. 
Во таа насока е потребно да се смени и начинот на финансирањето на образованието на возрасните и за валидација. Средствата се обезбедуваат од Буџетот на Република Северна Македонија, од буџетите на единиците на локална самоуправа, од учесниците во образование на возрасните и учесниците во валидација  и од други извори утврдени со закон. Од Буџетот на Република Северна Македонија се обезбедени средства за : трошоци за реализација на програмите за основно образование на возрасните, тековно одржување на установите за образование на возрасните на кои државата е основач и трошоците за следење, унапредување и развој на образованието на возрасните, од буџетите на единиците на локална самоуправа се обезбедуваат средства за трошоци поврзани со реализација на посебните програми во установата за образование на возрасните на кои единици на локална самоуправа е основач, тековно одржување на установите за образование на возрасните и инвестиции во установите за образование на возрасните на кои единицата на локална самоуправа е основач.
Заради новите надлежности, потребно е да се редифинираат и надлежностите на Центарот за образование на возрасните. Центарот за образование на возрасните го развива образованието на возрасните заради го развива образованието на возрасните заради усогласување на потребите со современиот технолошки и општествен развој, го развива процесот на валидација заради усогласување со пазарот на трудот и со потребите на населението во контекст на доживотно учење,дава поддршка на социјалното партнерство на сите нивоа и фази во планирањето, развојот и реализацијата на образованието на возрасните, го поврзува образованието на возрасните и работата во контекстот на доживотното учење,развива европска ориентација на образованието на возрасните,  учествува во изготвување во стандарди на стручни квалификации,изготвува модели за посебни програми за образование на возрасните, изготвува посебни програми за образование на возрасните, врши верификација на посебни програми, врши акредитеција на установа и институција за неформално образование на возрасни и за валидација, издава каталог на верификувани посебни програми и го објавува на својата интернет страна, обезбедува поддршка на образованието на возрасните преку советување, инструирање и менторирање на кадарот кој ги реализира програмите за образование на возрасните, издава каталог на акредитирани установи и институции за образование на возрасните и го објавува на својата интернет страна и на интернет страната на Министерството, посредува во кариерниот развој и професионалната ориентација на учесниците во образование на возрасните, врши обука на советници за валидација и им издава сертификати и врши обука на проценувачи за валидација и им издава сертификат, издава Каталог на сертифицирани советници за валидација и го објавува на својата интернет страна, издава Каталог на сертифицирани проценувачи за валидација и го објавува на својата интернет страна, го координира процесот на валидација, предлага решенија за подобрување на врските меѓу формалното и неформалното образование,  доставува годишен извештај до Министерството и Советот за реализација на годишните акциони планови од Стратегијата за образование на возрасните и доставува годишен извештај до Министерството за објавени јавни конкурси за доделување на средства за реализација на програми за образование на возрасните. 
2. 
Цели на предлог регулативата
Министерството за образование и наука во соработка со Центарот за образование на возрасните, при подготовките за утврдување на приоритети во образованието на возрасните, ги разгледуваше сите активности - реализирани и тековни. Во предвид се земени постигнатите резултати преку проектите финансирани од Европската унија, како и проектите кои се реализираат со поддршка на Швајцарија и Германија.

Еден од поважните приоритети за следниот период, коj ќе биде во наш фокус, а воедно и заеднички интерес e воспоставувањето на систем за валидација на неформалното и информалното учење. Системот за валидација на неформалното и информалното учење ќе овозможи стекнување на квалификации на лицата без или со низок степен на квалификации, а преку тоа би се очекувало нивна поголема вклученост во пазарот на труд, со крајна цел намалување на стапката на невработеност во земјата. За та цел потребно е законско уредување на валидацијата на неформално и информално учење за да се овозможи препознавање и признавање на знаењата и вештините и компетенциите кои ги стекнале лицата со неформалното учење или информално учење,  начинот на акредитација на понудувачите на услуги за валидација, кое тело ќе врши валидацијата на неформално и информално учење.
Во насока на новите надлежности на Центарот за образование на возрасните, една од целите е и зајакнување на капацитетите на Центарот за образование на возрасните за да може да го развива образованието на возрасните заради усогласување на потребите со современиот технолошки и општествен развој, да го развива процесот на валидација заради усогласување со пазарот на трудот и со потребите на населението во контекст на доживотно учење, да дава поддршка на социјалното партнерство на сите нивоа и фази во планирањето, развојот и реализацијата на образованието на возрасните, како и да го поврзува образованието на возрасните и работата во контекстот на доживотното
3.
Можни решенија (опции)
3.1
Опис на решението „не прави ништо“ 
Нема такво решение, тукупонудените решенија се вградени во овој текст на предлог законот. 
3.2
Опис на можните решенија (опции) за решавање на проблемот

4. Со овој закон се уредуваат организирањето, структурата, финансирањето и управувањето на системот на образование на возрасните. 
5. Образование на возрасните е дел од единствениот систем на образованието во Република Северна Македонија. 

6. Во поглавје I се уредуваат одделни поими употребени во овој закон и нивното  значење, видовите на образование на возрасните (формално, неформално и информално учење на возрасните), како и целите и задачите на образованието на возрасните и кои јавни и приватни установи можат да вршат образование на возрасни.

7. Во поглавје II се уредуваат надлежности за образование на возрасните, односно кои надлежности произлегуваат од министерство за образование и наука, кои надлежности произлегуваат од министерството надлежно за работите за трудот од областа на образованието, надлежности на советот за образование на возрасните , надлежности на едниците на локална самоуправа  како и на социјалните партнери во областа на образованието на возрасните.

8. Во поглавје III се уредува организирањето на понудувачите на услугите за образование на возрасните, односно правата и обврските на понудувачите на услугите за образование на возрасните, склучување на договори меѓу установата и институцијата , по кои програми се стекнува образование за основно, средно и високо образование. Во ова поглавје се уредува и верификацијата на посебни програми за образование на возрасните, како и акредитацијата на установите и институциите за образование на возрасните, понатака испитите кои се спроведуваат на крајот на образованието на возрасните и добивање на сертификат.

9. Секоја установа односно институција за образование на возрасните води документација и евиденција.

10. Во поглавје IV се уредува Валидација на неформално и информално учење со цел да им овозможи препознавање и признавање на знаењата и вештините и компетенциите кои ги стекнале лицата со неформалното учење или информално учење, како и начинот на акредитација на понудувачите на услуги за валидација. За проверка на исполнетоста на условите за акредитација на понудувачите на услугите за валидација врши комисија која е формирана од министерството составена од по еден член од Министерството, Центарот за образование на возрасните и Центар за стучно образование и обука. Се води централен регистар за акредитирани понудувачи на услуги за валидација на неформално и информално учење. Проценката за знаењата, вештините и компетенциите на учесникот ја врши Комисија за проценување на формирана од понудувачот на услугите за валидација. Понудувачите на услугите за валидација водат докуметација и евиденција.

11. Во поглавје V се уредува начинот на финансирањето на образованието на возрасните и за валидација. Средствата се обезбедени од Буџетот на Република Северна Македонија, од буџетите на единиците на локална самоуправа, од учесниците во образование на возрасните и учесниците во валидација  и од други извори утврдени со закон. Од Буџетот на Република Северна Македонија се обезбедени средства за: трошоци за реализација на програмите за основно образование на возрасните, тековно одржување на установите за образование на возрасните на кои државата е основач и трошоците за следење, унапредување и развој на образованието на возрасните, од буџетите на единиците на локална самоуправа се обезбедуваат средства за трошоци поврзани со реализација на посебните програмите во установата за образование на возрасните на кои единици на локална самоуправа е основач, тековно одржување на установите за образование на возрасните и инвестиции во установите за образование на возрасните на кои единицата на локална самоуправа е основач. Од Буџетот на Република Северна Македонија средства се доделуваат на установата, односно институциите за образование на возрасните, односно за валидација, врз основа на јавен конкурс кој го распишува Центарот на својата интернет страна.Средствата од буџетите на единиците на локална самоуправа се доделуваат на установата, односно институцијата за образование на возрасните , односно валидацијата врз основа на јавен конкурс кој го распишува едницата на локалната самоуправа.

12. Во поглавје VI се уредува начинот на работа на Центарот за образование на возрасните како јавна установа  и е како посебно правно лице основано од Влада на Република Северна Македонија. Центарот за образование на возрасните го развива образованието на возрасните заради усогласување на потребите со современиот технолошки и општествен развој, го развива процесот на валидација заради усогласување со пазарот на трудот и со потребите на населението во контекст на доживотно учење, дава поддршка на социјалното партнерство на сите нивоа и фази во планирањето, развојот и реализацијата на образованието на возрасните, 
13. го поврзува образованието на возрасните и работата во контекстот на доживотното учење, развива европска ориентација на образованието на возрасните, подготвува концепции за образованието на возрасните, изготвува стандарди на занимања за програмите за образование на возрасните, учествува во изготвување во стандарди на квалификации, изготвува модели на јавно признати и  посебни програми за образование на возрасните, изготвува посеби програми за образование на возрасните, врши верификација на посебни програми,  издава каталог на јавно признати програми  и верифицирани посебни и го објавува на официјалната Интернет страница на Центарот, обезбедува поддршка на образованието на возрасните преку советување, инструирање и менторирање на кадарот кој ги реализира програмите за образование на возрасните, дава мислење за исполнетоста на условите на установите и институциите кои бараат акредитација за реализирање на јавно признати програми за образование на возрасните, изработува стандарди за простор и опрема на установите и институциите за образование на возрасните, издава каталог на акредитирани установи и институции за образование на возрасните и го објавува на официјалната интернет страница на Центарот и Министерството, посредува во кариерниот развој и професионалната ориентација на учесниците во образование на возрасните, врши обука на советници за валидација и им издава сертификати , врши обука на проценувачи за валидација и им издава сертификат, издава Каталог на сертифицирани советници за валидација и го објавува на својата интернет страница, издава Каталог на сертифицирани проценувачи за валидација и го објавува на својата интернет страница, го координира процесот на валидација, предлага решенија за подобрување на врските меѓу формалното и неформалното образование, доставува годишен извештај до министерството и Советот за реализација на годишните акциони планови од стратегијата за развој на образованието на возрасните и доставува годишен извештај до министерството за објавени јавни конкурси за доделување на средства за реализација на програми за образование на возрасните. 
14.  Со Центарот управува Управен одбор составен од 11 члена од кои два члена од министерството, по еден член од министерството надлежно за труд, Заедницата на единиците на локалната самоуправа, Стопанската комора на Македонија, Сојузот на стопански комори на Македонија и Комората на занаетчиите на Македонија и четири члена од редот на стручните работници вработени во Центарот.
15. Со Центарот раководи директор. Директорот на Центарот ја организира и раководи со работата на Центарот, одговара за законитоста на работата на Центарот, го застапува Центарот пред трети лица, ја предлага годишната програма за работа на Центарот, ги извршува одлуките на Управниот одбор на Центарот, одлучува за правата од работен однос на вработените во Центар и врши други работи утврдени со закон и со Статутот на Центарот. Средставата за остварување на дејноста на Центарот се обезбедуваат од Буџетот на Република Северна Македонија и од сопствени приходи од извршените услуги, како и од легати, подароци, донации и други извори.

16. Во поглавје VII се уредува надзорот односно инспекцискиот надзор и надзорот над квалитетот на работата на понудувачите на услугите за образование на возрасните и на понудувалите на услугите за валидација врши Државен просветен инспекторат, додека стручен надзор над работата на понудувачите на услугите за образование на возрасните и на понудувачите на услугите за валидација врши Центарот. 

17. Во поглавје VIII се уредуваат прекршочните одредби односно државниот просветен инспектор должен е на сторителот на прекршокот да му издаде прекршочен платен налог, согласно Законот за прекршоци. За прекршоците утврдени со овој закон прекршочна постапка води и прекршочни санкции изрекува надлежен суд.
18. Во поглавје IX  се уредуваат преодните и завршните одредби односно се уредува влегувањето во сила на законот.
19. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

                           Зкголемување на вработливоста на пазарот на трудот преку валидација (признавање) на веќе стекнати вештини и компетенции.
19.2 Фискални влијанија 
Со зголемување на вработливоста се зголемуваат и приходите на компаниите кои ќе вработат возрасни лица кои се стекнале со формално и неформално образование на возрасните, а тоа ќе се одрази и на квалитетот на животот на овие лица
19.3 Социјални влијанија
Овие лица активно ќе се вклучат на пазарот на трудот, а со самото тоа и нивната социјална интеграција ќе придонесе до поголеми социјални влијанија
19.4 Влијанија врз животната средина
нема
4.5
Административни влијанија и трошоци 
а) трошоци за спроведување 
Организирањето на понудувачите на услугите за образование на возрасните, односно правата и обврските на понудувачите на услугите за образование на возрасните, склучување на договори меѓу установата и институцијата , по кои програми се стекнува образование за основно и средно образование. Во ова поглавје се уредува и верификацијата на посебни програми за образование на возрасните, како и верификација на установите и институциите за образование на возрасните која ќе ја врши Центарот, понатака испитите кои се спроведуваат на крајот на образованието на возрасните и добивање на сертификат. Средствата за оваа активност ќе се обезбедат во рамки на самофинансирачката сметка на Центарот. Буџетот за самофинансирачки активности на Центарот изнесува 1.500.000,00 денари. Трошоците за овие активности се обезбедуваат од понудувачите на услуги. Овој буџет во 2021 година потребно е да се зголеми во рамки на Министерство за образование и наука во висина од 300.00000 денари.
Валидација на неформално и информално учење со цел да им овозможи препознавање и признавање на знаењата и вештините и компетенциите кои ги стекнале лицата со неформалното учење или информално учење, како и начинот на акредитација на понудувачите на услуги за валидација. За проверка на исполнетоста на условите за акредитација на понудувачите на услугите за валидација врши комисија која е формирана од директорот на Центарот за образование на возрасните составена од по еден член од Министерството, Центарот за образование на возрасните и Центар за стучно образование и обука. Се води централен регистар за акредитирани понудувачи на услуги за валидација на неформално и информално учење. Проценката за знаењата, вештините и компетенциите на учесникот ја врши Комисија за проценување на формирана од понудувачот на услугите за валидација. Понудувачите на услугите за валидација водат докуметација и евиденција. Акредитацијата на понудувачите на услуги за валидација ќе се финансира од уплата на понудувачите на услуги. Трошоците за реализација на оваа активност ќе се реализираат од буџетот за самофинансирачки активности на Центарот кој за 2021 година потребно е да се зголеми во рамки на Министерство за образование и наука во висина од 200.000,00 денари. 
б) трошоци за почитување на регулативата
нема 
5.
Консултации

5.1
Засегнати страни и начин на вклучување
Како засегнати страни во изготвувањето на овиј закон се; Центарот за образование на возрасните, Центарот за стручно образование и обука, Бирото за развој на образованието, директори и вработени лица во установи и институции за образование на возрасните, преку учќество во работната група која го поготуваше овој предлог закон.
5.2
Преглед на добиените и вградените мислења 

  Сите мислења од засегнатите страни беа дадени на работните состаноци и прифатени и вграден во текстот на законот Центарот за образование на возрасните, Бирото за развој на образованието              
5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Негативни влијанија се можни во делот на валидацијата, но се очекува дека со добри подготовки, анализи, обуки, менторирање и т0чно определени процедури ии обезбедени финансиски средстава истото да се превенира.
6.2
Ризици во спроведувањето и примената на секое од можните решенија (опции)
Ризиците се во делот на валидацијата, како нова дејност, особено во делот на установите кои ќе ја вршат валидацијата, за нивната подготвеност и стручна екипираност
6.3
Препорачано решение со образложение
Да се зајакнат обуките и менторирањето во делот на установите кои ќе ја вршат валидацијата, за нивната подготвеност и стручна екипираност
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Нема потреба од измена на законска и подзаконската регулатива.
7.2
Потребни подзаконски акти и рок за нивно донесување
- Акт за формата и содржината на годишниот извештај за реализираните програми, бројот на учесниците, ангажираниот кадар, начинот на финансирање за реализација на обуките и следење на учесниците по завршување на обуката
-       Акт за формата и содржината на образецот на договорот
-  Акт за начинот на изготвување на посебните програми за образование на возрасните
- Акт за начинот на верификација на установа и институција за образование на возрасните, формата и содржината на образецот на барањето
- Акт за формата, содржината и начинот на водење на регистарот
- Акт за начинот за проценка на знаењата, вештините и компетенциите
- Акт за називот, содржината и формата на сертификатите и додатокот на сертификатите
- Акт за начинот на водењето, формата и содржината на документацијата и евиденцијата
- Акт за начинот на акредитација на понудувачот на услуги за валидација.

7.3
Органи на државната управа, државни органи и други органи надлежни за спроведување

Надлежни органи за спроведување на одредбите од овој законе се: Министерството за образование и наука, Центарот за образование на возрасните и Државниот просветен инспекторат
7.4
Активности за обезбедување на ефикасно спроведување на предлогот на закон
Надзор над работата на установите за образование на возрасните, над работата на акредитираните установи за валидација, надзор над работата над Центарот за образование на возрасните
8.
Следење и евалуација

8.1 
Начин на следење на спроведувањето
Следењето ќе биде од страна на Центарот за образование на возрасните, преку следење на работата на установите за образование на возрасните, над работата на акредитираните установи за валидација, преку годишните извештаи кои ги доставуваат овие установи, како и преку стручни увиди и надзори од Бирото за развој на образованието и центарот за стручно образование и обука.
8.2
Евалуација на ефектите од предлогот на закон и рокови

Евалуацијата на ефектите ќе биде од страна на Центарот за образование на возрасните, во рок од три години од денот на отпочнувањето со примената на овој закон.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:21.01.2021 година                                                       ..................................................






                   потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум: 21.01.2021 година                                                                                                          

                                                                                                                      ...........................................
потпис на министерот 

